
 
 

ᐊᑎᕐᓂᒃ ᐊᒧᓯᖃᑦᑕᓂᕐᒥᑦ ᐱᓕᕆᔾᔪᑏᑦ 
 

ᓄᓇᓕᐸᐅᔭᐃᑦ ᐃᖃᓗᐃᑦ 

 

 

 
ᐃᖅᑲᓇᐃᔮᖑᕙᓐᓂᖏᑦ 

ᐊᑎᕐᓂᒃ ᐊᒧᓯᖃᑦᑕᕐᓂᐅᔪᖅ ᐃᖅᑲᓇᐃᔮᖑᓂᐊᖅᑐᖅ ᑎᒥᐅᔪᒥ ᐊᖏᔪᖅᑳᒻᒪᕆᒻᒧᑦ 

ᐋᖅᑭᑦᓱᐃᔨᐅᓂᐊᕐᓗᓂᓗ ᐊᑲᐅᖕᖏᓕᐅᕈᑎᐅᔪᓂᑦ. 

 

 

ᐱᓇᓱᐊᖃᑕᐅᔪᓐᓇᖅᑐᑦ 

1. ᑐᑦᓯᕋᐅᑎᓕᐅᕐᓯᒪᔪᓕᒫᑦᓯᐊᑦ ᐊᕐᕌᒍᑖᕐᓯᒪᔭᕆᐊᓖᑦ 19-ᓂᑦ ᐊᖏᔪᑦᑎᐅᓗᑎᓪᓘᓐᓃᑦ.  

ᐊᕐᕌᒍᖓᑕ ᓈᓴᐅᑎᖃᕐᕕᖓ ᑕᑯᔭᐅᔪᒪᑐᐃᓐᓇᕆᐊᓕᒃ. 

2. ᑐᑦᓯᕋᐅᑎᓕᐅᕐᓯᒪᔪᖅ ᓴᖑᑎᑦᓯᔪᓐᓇᔾᔮᖏᑦᑐᖅ ᐅᕝᕙᓘᓐᓃᑦ ᐊᓯᒥᓅᕐᓗᓂᐅᒃ ᐊᑎᖏᑕ 

ᐊᒧᔭᐅᔾᔪᑎᖓ ᑐᑦᓯᕋᐅᑎᖏᓂᓘᓐᓃᑦ. 

 

 

ᑐᑭᖓ 

“ᓯᕗᓪᓕᖅᐹᒥ ᐊᖏᕐᕋᖃᖅᑎ (ᑏᑦ) - ᓇᓗᓇᐃᒃᑯᑎ 1” ᑐᑭᖃᖅᑐᑦ ᑐᑦᓯᕋᐅᑎᓕᐅᕐᓯᒪᔪᖅ 

ᓄᓕᐊᖑᓘᓐᓃᑦ/ᐅᐃᖓᓘᓐᓃᑦ/ᐊᐃᑉᐸᖓᓘᓐᓃᑦ ᓄᓇᓕᐸᐅᔭᐃᑦ ᐃᖃᓗᓐᓂ  ᓇᒻᒥᓂᖅ 

ᐊᖏᕐᕋᖃᖕᖏᒃᑯᓂ ᐊᖏᕐᕋᖃᓚᐅᕐᓯᒪᖏᒃᑯᓂᓗ, ᐊᒻᒪ, ᐊᑐᖅᑐᐊᖅᑎᐅᒐᓂ ᓄᓇᒥ ᐃᖃᓗᓐᓂ 

ᐃᓪᓗᓕᐅᕐᕕᒋᓂᐊᖅᑕᒥᓂᒃ.  ᑐᑦᓯᕋᐅᑎᓕᐅᕐᓯᒪᔪᑦ ᐅᕘᓇ ᐃᖃᓗᓐᓂᒥᐅᑕᐅᓯᒪᔭᕆᐊᓖᑦ 

ᐊᕐᕌᒎᓐᓂᒃ ᒪᕐᕉᓐᓂᒃ ᐅᖓᑖᓂᓘᓐᓃᑦ ᑎᑭᑦᑐᒍ ᐅᓪᓗᖓ ᐊᒧᓯᖃᑦᑕᕐᓂᐅᑉ. 

“ᓯᕗᓪᓕᖅᐹᒥ ᐊᖏᕐᕋᖃᖅᑎ (ᑏᑦ) - ᓇᓗᓇᐃᒃᑯᑎ 2” ᑐᑭᖃᖅᑐᖅ ᑐᑦᓯᕋᐅᑎᓕᐅᕐᓯᒪᔪᖅ 

ᓄᓕᐊᖑᓘᓐᓃᑦ/ᐅᐃᖓᓘᓐᓃᑦ/ᐊᐃᑉᐸᖓᓘᓐᓃᑦ ᓄᓇᓕᐸᐅᔭᐃᑦ ᐃᖃᓗᓐᓂ  ᓇᒻᒥᓂᖅ 

ᐊᖏᕐᕋᖃᖕᖏᒃᑯᓂ ᐊᖏᕐᕋᖃᓚᐅᕐᓯᒪᖏᒃᑯᓂᓗ, ᐊᒻᒪ, ᐊᑐᖅᑐᐊᖅᑎᐅᒐᓂ ᓄᓇᒥ ᐃᖃᓗᓐᓂ 

ᐃᓪᓗᓕᐅᕐᕕᒋᓂᐊᖅᑕᒥᓂᒃ. 

 

 

ᐱᓕᕆᔾᔪᑏᑦ 

1. ᑐᑦᓯᕋᐅᑎ ᓄᓇᒥᑦ ᑐᑭᔭᐅᓯᒪᔭᕆᐊᓖᑦ ᓄᓇᓕᐸᐅᔭᒃᑯᓐᓄᑦ ᐊᑎᕐᓂᒃ ᐊᒧᓯᖃᑦᑕᖅᑐᓄᑦ 

ᐃᓚᒋᔭᐅᔪᒪᓂᐊᖅᑐᑦ. 

2. ᐊᑕᐅᓯᕐᒥᑦ ᑭᓯᐊᓂ ᑐᑦᓯᕋᐅᑎᓕᐅᕈᓐᓇᖅᑐᑦ ᓯᕗᓪᓕᖅᐹᒥ ᐊᖏᕐᕋᖅᑖᕋᓱᑦᑐᑦ. 

3. ᑐᑦᓯᕋᐅᑎᓕᐅᕐᓯᒪᔪᑦ ᐅᐸᑦᓯᒪᔭᕆᐊᓖᑦ ᐊᑎᕐᓂᒃ ᐊᒧᓯᖃᑦᑕᓕᖅᐸᑕ.  ᐅᐸᒍᓐᓇᔾᔮᖏᒃᑯᓂ 

ᑐᑦᓯᕋᐅᑎᓕᐅᕐᓯᒪᔪᖅ, ᓇᓗᓇᐃᒃᑯᑎᖃᕆᐊᓂᒃ ᑎᑎᖅᑲᒥᑦ ᐊᓯᒥᓂᒃ ᑎᓕᓯᓂᐊᕐᓂᕐᒥᓂᒃ 

ᐅᕝᕙᓘᓐᓃᑦ ᒪᓕᒐᑎᒍᑦ ᐱᔪᓐᓇᐅᑎᓕᒻᒥᑦ ᓴᐳᓐᓂᐊᖅᑎᒥᑦ ᐅᐸᑦᑎᑦᓯᖔᕈᓐᓇᖅᑐᖅ 

ᑭᒡᒐᖅᑐᖅᑕᐅᓗᑎᒃ.  ᑭᓇᑐᐃᓐᓇᖅ ᐊᑕᐅᓯᐊᓗᓂ ᑭᓯᐊᓂ ᑭᒡᒐᖅᑐᖅᑕᐅᔪᓐᓇᖅᑐᖅ, 

ᑎᑎᖅᑲᒃᑯᑦ ᐅᕝᕙᓘᓐᓃᑦ ᐅᐸᑦᑐᒧᑦ.  ᐊᑕᐅᓯᕐᒥᑦ ᑭᓯᐊᓂ ᑭᒡᒐᖅᑐᐃᔪᓐᓇᕐᒥᔪᑦ. 

4. ᐅᓪᓗᖓᓂ ᐊᒧᓯᖃᑦᑕᕐᓂᐅᑉ, ᐊᒧᓯᖃᑦᑕᓛᖅᑐᑦ ᐃᒪᐃᓕᖓᔪᓂᑦ: 

ᓯᕗᓪᓕᖅᐹᒥ ᐊᖏᕐᕋᑖᕋᓱᑦᑐᑦ - ᓇᓗᓇᐃᒃᑯᑎ 1 - ᐃᓚᒋᔭᐅᔪᓐᓇᐅᑏᑦ - ᓯᕗᓪᓕᖅᐹᒥ 

ᐊᖏᕐᕋᖅᑖᕋᓱᑦᑐᑦ (ᐃᖃᓗᓐᓂᒥᐅᑕᐅᓯᒪᔪᑦ ᐊᕐᕌᒎᓐᓃᒃ ᒪᕐᕉᓐᓂᒃ ᐅᖓᑖᓂᓘᓐᓃᑦ ᐅᓪᓗᖓᓂ 

ᐊᒧᓯᖃᑦᑕᕐᓂᐅᑉ).  ᓄᓇᓕᓐᓂᒥᐅᑕᐅᓯᒪᓂᖓᓂᑦ ᓇᓗᓇᐃᒃᑯᑎᒥᑦ ᑐᑦᓯᕋᕐᕕᐅᑐᐃᓐᓇᕆᐊᓕᒃ. 



ᓯᕗᓪᓕᖅᐹᒥ ᐊᖏᕐᕋᑖᕋᓱᑦᑐᑦ - ᓇᓗᓇᐃᒃᑯᑎ 2 - ᐃᓚᒋᔭᐅᔪᓐᓇᐅᑏᑦ - ᓯᕗᓪᓕᖅᐹᒥ 

ᐊᖏᕐᕋᖅᑖᕋᓱᑦᑐᑦ (ᐃᖃᓗᓐᓂᒥᐅᑕᐅᓯᒪᔪᑦ ᐊᕐᕌᒎᒃ ᒪᕐᕉᒃ ᑐᖓᓂ ᐅᓪᓗᖓᓂ 

ᐊᒧᓯᖃᑦᑕᕐᓂᐅᑉ).  ᓄᓇᓕᓐᓂᒥᐅᑕᐅᓯᒪᓂᖓᓂᑦ ᓇᓗᓇᐃᒃᑯᑎᒥᑦ ᑐᑦᓯᕋᕐᕕᐅᑐᐃᓐᓇᕆᐊᓕᒃ. 

ᓇᓗᓇᐃᒃᑯᑎ 3 - ᐃᓚᒋᔭᐅᔪᓐᓇᐅᑏᑦ - ᐊᓯᓕᒫᖏᑦ 

5. ᐊᑎᕐᓂᒃ ᐊᒧᓯᖃᑦᑕᓛᖅᑐᑦ ᐅᑯᓂᖓ ᒪᓕᓪᓗᑎᒃ: 

ᐃ)  ᓇᓗᓇᐃᒃᑯᑎ 1-ᒦᑦᑐᑦ ᓯᕗᓪᓕᐅᓗᑎᒃ ᐊᒧᔭᐅᖅᑳᖃᑦᑕᕋᔭᖅᑐᑦ; ᐊᒻᒪ, 

1) ᐊᑎᖅ ᐊᒧᔭᐅᖅᑳᖅᑐᖅ ᓂᕈᐊᖅᑳᕋᔭᖅᑐᖅ ᓄᓇᖁᑎᑖᕆᔪᒪᔭᒥᓂᒃ; ᐊᒻᒪ 

2) ᑐᓪᓕᐊ ᐊᒧᔭᐅᑉ ᓂᕈᐊᕋᔭᕐᒥᔪᖅ ᓄᓇᖁᑎᑖᕆᔪᒪᔭᒥᓂᒃ; ᐊᒻᒪ 

3) ᑕᐃᒫᒃ ᐊᒧᓯᖃᑦᑕᕋᔭᖅᑐᑦ ᓇᓗᓇᐃᒃᑯᑎ 1-ᒦᑦᑐᓕᒫᑦ ᐊᒧᔭᐅᓇᓱᓐᓂᖏᓐᓂ 

ᐅᕝᕙᓘᓐᓃᑦ ᓄᓇᖁᑎᓕᒫᑦ ᓂᕈᐊᖅᑕᐅᓯᒪᓕᖅᐸᑕ.  ᐊᒥᐊᒃᑯᓯᒪᑉᐸᑕ ᓄᓇᖁᑏᑦ, 

ᓇᓗᓇᐃᒃᑯᑎ 2-ᒦᑦᑐᓂᑦ ᐊᒧᓯᖃᑦᑕᕆᐊᓕᕋᔭᖅᑐᑦ. 

ᐱ)  ᓇᓗᓇᐃᒃᑯᑎ 2-ᒦᑦᑐᑦ ᐊᒧᔭᐅᖃᑦᑕᕆᐊᓕᕐᓗᑎᒃ; ᐊᒻᒪ 

1) ᐊᑎᖅ ᐊᒧᔭᐅᖅᑳᖅᑐᖅ ᓂᕈᐊᖅᑳᕋᔭᖅᑐᖅ ᓄᓇᖁᑎᑖᕆᔪᒪᔭᒥᓂᒃ; 

2)   ᑕᐃᒫᒃ ᐊᒧᓯᖃᑦᑕᕋᔭᖅᑐᑦ ᓇᓗᓇᐃᒃᑯᑎ 2-ᒦᑦᑐᓕᒫᑦ ᐊᒧᔭᐅᓇᓱᓐᓂᖏᓐᓂ    

ᐅᕝᕙᓘᓐᓃᑦ ᓄᓇᖁᑎᓕᒫᑦ ᓂᕈᐊᖅᑕᐅᓯᒪᓕᖅᐸᑕ.  ᐊᒥᐊᒃᑯᓯᒪᑉᐸᑕ ᓄᓇᖁᑏᑦ, 

ᓇᓗᓇᐃᒃᑯᑎ 3-ᒦᑦᑐᓂᑦ ᐊᒧᓯᖃᑦᑕᕆᐊᓕᕋᔭᖅᑐᑦ. 

C)  ᓇᓗᓇᐃᒃᑯᑎ 3-ᒦᑦᑐᓂᑦ ᐊᒧᓯᖃᑦᑕᕆᐊᓯᓗᑎᒃ; ᐊᒻᒪ, 

1) ᓯᕗᓪᓕᖅᐸᖅ ᐊᑎᖅ ᐊᒧᔭᐅᔪᖅ ᓂᕈᐊᕈᓐᓇᓕᕋᔭᖅᑐᖅ; 

2) ᑕᐃᒫᒃ ᐊᑎᕐᓂᒃ ᐊᒧᓯᖃᑦᑕᓛᖅᑐᑦ ᓇᓗᓇᐃᒃᑯᑎ 3-ᒦᑦᑐᑦ ᐊᒧᔭᐃᓐᓇᐅᓯᒪᓕᖅᐸᑕ 

ᐅᕝᕙᓘᓐᓃᑦ ᓄᓇᖁᑎᓕᒫᑦ ᓂᕈᐊᖅᑕᐅᓯᒪᓕᖅᐸᑕ. 

 

6. ᐱᓇᓱᐊᖅᑐᑦ ᖁᓕᐅᓗᐊᖑᑉᐸᑕ, ᓄᓇᓕᐸᐅᔭᒃᑯᑦ ᐱᖓᓱᓂᑦ ᐊᑎᕐᓂᒃ ᐊᒧᓯᕙᒻᒥᔪᑦ 

ᐅᑕᖅᑭᔪᓅᖅᑕᐅᓯᒪᓂᐊᖅᑐᓂᑦ.  ᖃᖓᑐᐃᓐᓇᒃᑯᑦ ᐊᒧᔭᐅᓯᒪᔪᖅ 

ᐊᑐᖅᑐᐊᕈᑎᓕᐅᕐᓂᖏᑉᐸᑦ ᒪᓕᓪᓗᒋᑦ ᐅᓪᓗᕐᓯᐅᑎᒍᑦ ᐱᕕᖃᐅᑕᐅᔪᑦ, ᓄᓇᓕᐸᐅᔭᒃᑯᑦ 

ᑭᖑᓪᓕᕐᒧᑦ ᐊᑐᐃᓐᓇᕈᖅᑎᑦᓯᔪᓐᓇᕐᒪᑕ ᓄᓇᖁᑎᓂᑦ. 

 

ᒪᓕᒋᐊᓖᑦ ᐊᒻᒪ ᐊᑐᕆᐊᓖᑦ 

1) ᑐᑦᓯᕋᕐᓯᒪᔪᓕᒫᑦ ᐃᓚᓕᐅᔾᔨᓯᒪᔭᕆᐊᓖᑦ ᑐᑦᓯᕋᐅᑎᓄᑦ ᓄᓇᖁᑎᒥᑦ ᐅᑯᓄᖓ $300-ᓂᑦ  

ᐅᑎᖅᑎᒍᓐᓇᖏᑦᑐᓂᑦ ᐸᐃᑉᐹᓕᕆᔾᔪᑎᑦᓴᓂᑦ ᓄᓇᓕᐸᐅᔭᒃᑯᓐᓄᑦ ᐊᑭᓕᖅᑕᐅᔪᓐᓇᖅᑐᑦ 

ᑮᓇᐅᔭᒃᑯᑦ, ᐊᐅᑦᑕᔫᒃᑯᑦ, ᓯᒃᑭᒃᑯᑦ ᐅᕝᕙᓘᓐᓃᑦ ᑎᑎᖅᑲᓂᐊᕐᕕᓐᓂᑦ ᓯᒃᑭᒃᑯᑦ. 

2) ᓄᓇᖁᑏᑦ ᐊᑐᖅᑐᐊᒐᐃᑦ ᒪᓕᓪᓗᒋᑦ “ᖃᓄᐃᑦᑑᓯᓐᓇᕐᓂᖏᑦ”.  ᐊᑐᖅᑐᐊᖅᑎᐅᑉ 

ᖃᐅᔨᓴᕆᐊᓕᖏᑦ ᖃᓄᖅ ᑭᓪᓕᓕᐅᕈᔾᔭᐅᓯᒪᒻᒪᖔᑕ ᓄᓇᖁᑏᑦ, ᓱᑯᑦᓯᐊᓃᒻᒪᖔᑕ 

ᐱᔨᑦᓯᕋᕈᑎᓄᑦ ᐅᐃᒍᐃᑦ, ᐊᒻᒪ ᓄᓇᓕᐸᐅᔭᒃᑯᑦ ᖃᓄᐃᓕᔭᐅᔪᓐᓇᖏᑦᑐᑦ ᖃᓄᐃᑦᑑᓂᖓ 

ᓄᓇᐅᑉ ᖄᖓᑕ ᐱᓪᓗᒍ ᐅᕝᕙᓘᓐᓃᑦ ᓱᑯᑦᓯᐊᓂ ᖃᐃᕐᓱᖃᕐᓂᖓᓂᑦ ᓄᓇᖁᑎᐅᑉ. 

3) ᐅᓪᓗᐃᑦ 15 ᐃᖅᑲᓇᐃᔭᕐᓇᐅᔪᓂ ᐊᒧᓯᖃᑦᑕᓚᐅᖅᑎᓪᓗᒋᑦ ᐊᑎᖏᑦ ᐊᒧᔭᐅᓯᒪᔪᑦ 

ᐊᑭᓖᒋᐊᓖᑦ ᑮᓇᐅᔭᒃᑯᑦ, ᐊᐅᑦᑕᔫᒃᑯᑦ, ᓯᒃᑭᒃᑯᑦ ᐅᕝᕙᓘᓐᓃᑦ ᑎᑎᖅᑲᓂᐊᕐᕕᓐᓂᑦ ᓯᒃᑭᒃᑯᑦ 

ᐅᑎᖅᑎᒐᑦᓴᐅᖏᑦᑐᓂᑦ ᓇᓪᓕᐅᒃᑯᒫᓂᑦ 10 ᐳᓴᖏᓐᓂᑦ ᓄᓇᖁᑎᐅᑉ ᐊᑭᖏᑕ, ᐊᒻᒪ 

ᓯᕗᓪᓕᖅᐹᓄᑦ ᐱᖓᓱᓄᑦ ᑕᖅᑭᓄᑦ ᓄᓇᖁᑎᒧᑦ ᐊᑭᓕᐅᑎᑦᓴᐃᑦ ᐃᓚᖏᓐᓂᑦ.  

ᓇᓪᓕᐅᒃᑯᒫ ᐊᒻᒪ ᐊᑭᓕᕆᐊᓖᑦ ᐊᑭᓕᖅᑕᐅᓯᒪᖕᖏᑉᐸᑕ ᐅᓪᓗᕐᓯᐅᑎᒍᑦ ᒪᓕᓪᓗᑎᒃ, 

ᐊᑎᖓ ᐊᒧᔭᐅᓯᒪᔫᑉ ᐊᑐᕈᓐᓃᖅᑎᑕᐅᒐᔭᖅᑐᖅ ᐱᔪᓐᓇᐅᑎᖃᕈᓐᓃᕐᓗᓂ ᓄᓇᖁᑎᒧᑦ 

ᐊᒻᒪ ᓄᓇᓕᐸᐅᔭᒃᑯᓐᓄᑦ ᓴᒃᑯᔭᐅᔪᓐᓇᕐᓯᓗᓂᓗ ᐃᓱᒪᕐᓲᑕᐅᓗᓂ. 

4) ᐊᑎᖓ ᐊᒧᔭᐅᓯᒪᔫᑉ ᓄᓇᖁᑎᒧᑦ ᐊᑐᖅᑐᐊᕈᑎᑖᕆᐊᓕᒃ ᓄᓇᓕᐸᐅᔭᒃᑯᓐᓂᑦ ᓂᕈᐊᒐᒥᓄᑦ 

ᓄᓇᖁᑎᒧᑦ. 

5) ᐊᕐᕌᒍᑕᒫᕐᓯᐅᑎ ᓄᓇᖁᑎᒧᑦ ᐊᑐᖅᑐᐊᕈᑎᒧᑦ ᐊᑭᓕᕆᐊᓖᑦ ᒪᓕᑦᑕᐅᓯᒪᓂᐊᖅᑐᑦ 

ᑎᑎᕋᕐᓯᒪᔪᑦ ᒪᓕᓪᓗᒋᑦ ᒪᓕᒐᕋᓛᕐᒥ 365, ᓄᓇᓕᕆᔾᔪᑎᓄᑦ ᒪᓕᒐᕋᓛᖑᔪᖅ. 

 

 

ᓄᓇᖁᑏᑦ 

ᐊᑐᖅᑐᐊᖅᑎᐅᔪᖅ ᐋᖅᑭᑦᓱᐃᔭᕆᐊᓕᒃ ᐱᖁᑎᒧᑦ ᓇᓗᓇᐃᒃᑯᑎᓂᑦ ᐊᒻᒪ ᑭᓪᓕᑦᓴᖏᓐᓂᑦ ᐊᒻᒪ 

ᐃᓂᒋᔭᓄᑦ ᐱᑕᖃᖅᐸᑦ, ᐱᐅᓯᑎᒋᐊᕐᓯᒪᔪᓕᒫᓄᑦ ᐃᓗᐊᓃᑦᑐᓂᑦ ᐅᖃᐅᓯᐅᓯᒪᔪᑦ ᑭᓪᓕᒋᔭᐅᔪᑦ 

ᒪᓕᓪᓗᑎᒃ ᓄᓇᓕᐸᐅᔭᐃᑦ ᒪᓕᒐᕋᓛᖁᑎᓕᒫᖏᓐᓂᑦ. 

 

 



ᓴᓇᓂᖅ 

ᐊᑐᖅᑐᐊᖅᑎᐅᔪᖅ ᐱᔭᕆᐊᓕᒃ ᐱᔪᓐᓇᐅᑎᓕᒫᑦᓯᐊᓂᑦ ᐴᕐᒥᑦᓂᑦ ᓴᓇᒋᐊᓚᐅᖏᓂᕐᒥᓂ.  

ᑐᑦᓯᕋᐅᑏᑦ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᑲᒪᔨᒨᕆᐊᓕᖏᑦ ᓴᓇᔪᓐᓇᐅᑎᑦᓴᒥᑦ ᐴᕐᒥᑦᑖᕋᓲᑎᓂᑦ 

ᑭᖑᓂᑦᓯᐊᖓᒍᑦ ᐊᑐᖅᑐᐊᕈᑎᐅᑉ ᐊᑎᓕᐅᖅᑕᐅᒍᑖᑕ.  ᒪᓕᓪᓗᑎᒃ ᐊᑐᖅᑐᐊᕈᑎᐅᑉ 

ᑎᑎᕋᕐᓯᒪᓂᖏᓐᓂᑦ, ᐊᑐᖅᑐᐊᖅᑎᐅᔪᖅ ᓴᓇᓂᐊᖅᑕᒥᓂᒃ ᓴᓇᒋᐊᕆᐊᓕᒃ ᑕᖅᑮᑦ 12 

ᐊᑎᓕᐅᖅᑕᐅᓚᐅᑎᓪᓗᒍ ᐊᑐᖅᑐᐊᕈᑎᐅᑉ ᐊᒻᒪ ᐱᔭᕇᕐᓯᒪᒋᐊᖃᕐᓗᑎᒃ ᑕᖅᑮᑦ 24 ᐃᓗᖏᓐᓂ 

ᐱᒋᐊᕐᓯᒪᒐᔭᖅᑐᓂ ᐊᑐᖅᑐᐊᕈᑎᐅᑉ ᐊᑎᓕᐅᖅᑕᐅᒍᑖᓂ ᐅᓪᓗᖓᓂᑦ.  ᐅᓪᓗᕐᓯᐅᑎᒍᑦ 

ᐊᓂᒎᔾᔭᐅᓂᖅᐸᑦ ᓴᓇᒋᐊᓚᐅᖅᑎᓐᓇᒍ ᐃᓪ.ᓗᒥᑦ ᓇᔪᖅᑕᐅᔪᓐᓇᕐᓯᓗᓂ, ᐊᑐᖅᑐᐊᕈᑎᐅᔪᖅ 

ᖁᔭᓈᖅᑕᐅᔪᓐᓇᓕᕋᔭᖅᑐᖅ. 

 

ᐃᓪᓗᓕᐅᕈᑎᑦᓴᓕᒫᑦ ᒪᓕᑦᓯᒪᔭᕆᐊᓖᑦ ᑲᓇᑕᒥ ᐃᓪᓗᓕᐅᕐᓂᕐᒧᑦ ᐊᑐᐊᒐᕐᓂᑦ, ᐅᐊᔭᓄᑦ 

ᐊᑐᐊᒐᕐᓂᑦ, ᑲᓇᑕᒥ ᐃᑯᐊᓚᔪᓕᕆᓂᕐᒥᑦ ᐊᑐᐊᒐᕐᓂᑦ, ᐊᒻᒪ ᐊᓯᖏᓐᓂᑦ ᐊᑐᖅᑕᐅᒋᐊᓕᓐᓂᑦ 

ᒪᓕᒐᕋᓛᖁᑎᖏᓐᓂᑦ ᓄᓇᓕᐸᐅᔭᐃᑦ ᐃᖃᓗᐃᑦ.  ᐊᑐᖅᑐᐊᖅᑎᐅᔪᖅ ᒪᓕᒋᐊᖃᕐᒥᔪᖅ 

ᒪᓕᒋᐊᓕᒫᓂᑦ ᐃᒥᕐᒧᑦ ᐊᒻᒪ ᑭᓈᓗᓐᓄᑦ ᒪᓕᒐᕋᓛᒦᑦᑐᓂᑦ ᐱᔾᔪᑎᒋᓗᒋᑦ ᐃᒪᖃᖅᑎᑕᐅᔾᔪᑏᑦ ᐊᒻᒪ 

ᑭᓈᓗᓐᓄᑦ ᓱᓪᓗᓕᓐᓄᑦ ᐅᐃᒍᔭᐅᔾᔪᑎᑦᓴᐃᑦ. 
 

 

ᐅᕙᖓ/ᐅᕙᒍᑦ ᐅᖃᓕᒫᕐᓯᒪᔪᒍᑦ ᐊᒻᒪ ᑐᑭᓯᓯᒪᑦᓯᐊᖅᑐᒋᑦ ᑎᑎᕋᖅᑕᐅᓯᒪᔪᑦ ᐱᓕᕆᔾᔪᑏᑦ.  

ᐊᑎᕋ/ᐊᑎᕗᑦ ᐃᓚᒋᔭᐅᖁᔭᕗᑦ ᐊᑎᕐᓂᒃ ᐊᒧᓯᖃᑦᑕᓂᕐᒧᑦ. 

 

______________________________  ______________________________ 
ᑎᑎᕋᕐᓗᒍ ᐊᑎᖅ      ᐊᑎᓕᐅᕈᓯᖅ 

 

 

____________________________________  ____________________________________ 

ᑎᑎᕋᕐᓗᒍ ᐊᑎᖅ      ᐊᑎᓕᐅᕈᓯᖅ 

 

____________________________________  ____________________________________ 

ᑲᒥᓯᓇ ᓱᓕᔪᕐᓂᐊᖅᑎ     ᐅᓪᓗᖅ 


